
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

ՈՐՈՇՈՒՄ

<----> <------------> 2014 թվականի N ----  -Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԿՏԵՄԲԵՐԻ 3-Ի ԹԻՎ 1077-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով <<Պետական գույքի մասնավորեցման /սեփականաշնորհման/ մասին>> Հայաստանի Հանրապետության օրենքի 5-րդ և 14-րդ հոդվածները՝  Հայաստանի  Հանրապետության  կառավարությունը   ո ր ո շ ու մ  է
<Հայաստանի Հանրապետության կառավարության 2013 թվականի հոկտեմբերի 3-ի <Գույք մասնավորեցնելու մասին> N 1077-Ա որոշման 4-րդ կետում <եռամսյա ժամկետում> բառերը փոխարինել <մինչև 2014 թվականի օգոստոսի 31-ը> բառերով, իսկ <մեկամսյա ժամկետում՝> բառերը հանել: 

ՀՀ ԿԱ պետական գույքի կառավարման վարչությն պետ
Արման Սահակյան

	
	<Հայաստանի Հանրապետության կառավարության 2013 թվականի հոկտեմբերի 3-ի թիվ 1077-Ա որոշման մեջ փոփոխություններ կատարելու մասին> 


  ՀՀ կառավարության որոշման նախագծի հիմնավորում  


	1.
	Անհրաժեշտությունը

	
	Նախագծի ընդունման անհրաժեշտությունը պայմանավորված է ՀՀ Շիրակի մարզի Կարմրաքարի գյուղական համայնքին մասնավորեցված՝ Կարմրաքարի պանսիոնատի և վերջինիս հատկացված հողամասի դիմաց վճարման պարտավորության ուշացման խնդրի կարգավորմամբ:

	2.
	 Ընթացիկ իրավիճակը և խնդիրները

	
	ՀՀ կառավարության 2013 թվականի հոկտեմբերի 3-ի թիվ 1077-Ա որոշմամբ ՀՀ Շիրակի մարզի Կարմրաքարի գյուղական համայնքի 1-ին փողոցի թիվ 1 հասցեում գտնվող 950.4 ք.մ մակերեսով անշարժ գույքը՝ պանսիոնատը և դրան հատկացված 4491.1 ք.մ հողամասը ուղղակի վաճառքի ձևով մասնավորեցման է առաջարկվել Կարմրաքարի գյուղական համայնքին: Որոշման համաձայն համայնքը պարտավոր էր մինչև 2014 թվականի հունվարի 3-ը վճարել մասնավորեցվող գույքի վաճառքի գինը՝ 200 000 դրամ, իսկ մինչև 2013 թվականի նոյեմբերի 3-ը՝ գույքին հատկացված հողամասի կադստրային արժեքը՝ 997024 դրամ: Սակայն համայնքի կողմից վճարումներ չեն կատարվել և վերջինիս հետ պայմանագիր չի կնքվել:

 ՀՀ ԿԱ պետական գույքի կառավարման վարչությունը համապատասխան գրություններով բազմիցս նախազգուշացրել է համայնքի ղեկավարին՝ պարտավորությունների կատարման անհրաժեշտության մասին: 

Համայնքի ղեկավարը 20.12.2013թ.-ի թիվ 54 գրությամբ հայտնել է, որ  Կարմրաքարի գյուղական համայնքը պանսիոնատի և վերջինիս հատկացված հողամասի դիմաց վճարում կատարելու համար անհրաժեշտ ֆինանսական միջոցներ չունի և խնդրել է վճարման ժամկետը հնարավորինս երկարաձգել:

ՀՀ Շիրակի մարզպետը 16.04.2014թ.-ի թիվ 01/1728-14 գրությամբ ևս հայտնել է, որ ՀՀ կառավարության 03.10.2013թ.-ի թիվ 1077-Ա որոշման 3-րդ կետի կատարումն ապահովելու նպատակով ՀՀ Շիրակի մարզի Կարմրաքար համայնքը ֆինանսական միջոցներ չունի: Համայնքին համապատասխան աջակցություն ցուցաբերելու նպատակով մարզպետարանի կողմից նախատեսվել է Կարմրաքար համայնքի 1-ին փողոցի թիվ 1 հասցեում գտնվող անշարժ գույքի և գույքին հատկացված հողամասի ձեռք բերման նպատակով աջակցության ցուցաբերում 1.5 մլն դրամ գումարի չափով, որպես կապիտալ սուբվենցիա համայնքին, որը տրամադրվել է համայնքին 2014թ.-ի 1-ին կիսամյակում:

Վերոնշյալ խնդրի մասին վարչությունը իր 28.04.2014թ.-ի գրությամբ տեղեկացրել է ՀՀ փոխվարչապետ, ՀՀ տարածքային կառավարման նախարարին, և 29.04.2014թ.-ին ստացել պատասխան, որով առաջարկվել է ՀՀ կառավարության 2013թ.-ի հոկտեմբերի 3-ի թիվ 1077-Ա որոշման մեջ կատարել վճարումների ժամկետների փոփոխություններ՝ նկատի ունենալով այն հանգամանքը, որ ՀՀ կառավարության 10.04.2014թ.-ի թիվ 532-Ն որոշման 13 հավելվածի 1.8 կետով Կարմրաքարի համայնքին 1.5 մլն դրամ գումարը հատկացվել է 2014թ.-ի 1-ին կիսամյակում:  

Ելնելով վերոգրյալից, առաջարկվում է ՀՀ կառավարության 2013թ.-ի հոկտեմբերի 3-ի թիվ 1077-Ա որոշման մեջ կատարել փոփոխություն՝ վճարումների /գույքի և հողի դիմաց/  վերջնաժամկետը սահմանելով մինչև 2014թ.-ի օգոստոսի 31-ը:

	3.
	Տվյալ բնագավառում իրականացվող քաղաքականությունը 

	
	---------------------------------- 

	4.
	 Կարգավորման նպատակը և բնույթը 

	
	Նպատակը` որոշմամբ սահմանված վճարումների կատարման համար առավել իրատեսական ժամկետի սահմանումն է:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	----------------------- 


ՀՀ ԿԱ պետական գույքի կառավարման վարչությն պետ
Արման Սահակյան

	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<Հայաստանի Հանրապետության կառավարության 2013 թվականի հոկտեմբերի 3-ի թիվ 1077-Ա որոշման մեջ փոփոխություններ կատարելու մասին> Հայաստանի Հանրապետության կառավարության որոշման նախագծի ընդունման կապակցությամբ պետական և ՏԻՄ բյուջեներում եկամուտների էական ավելացում չի նախատեսվում:


	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը:

	
	--------------------------------------------------------------------------------------------------------------


	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ 

e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին

	
	----------------------------------------------------------------------------------------------------------------


ՀՀ ԿԱ պետական գույքի կառավարման վարչությն պետ
Արման Սահակյան

	5. Ամփոփաթերթ նախագծի  վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը
	Առարկության, առաջարկության ստացման ամսաթիվը, գրության համարը
	Առարկության  կամ առաջարկության բովանդակությունը
	Եզրակացություն
	Կատարված փոփոխու-թյունները

	ՀՀ ֆինանսների նախարարություն
	20.05.2014թ 

4/9.2/7589-14
	Քանի որ ՀՀ տարածքային կառավարման նախարարության կողմից ՀՀ ֆինանսների նախարարության քննարկմանն է ներկայացվել «Հայաստանի Հանրապետության կառավարության 2014 թվականի մարտի 19-ի  № 363-Ն որոշման մեջ փոփոխություններ կատարելու մասին ՀՀ կառավարության որոշման նախագիծը, որով, որպես աջակցություն, Կարմրաքարի գյուղական համայնքին 1 500 մլն դրամը նախատեսվում է հատկացնել 2014 թվականի առաջին կիսամյակում, ուստի առաջարկել են Նախագծով ներկայացվող վճարումների (գույքի և հողի դիմաց) վերջնաժամկետի համապատասխան փոփոխությանն անդրադառնալ վերոհիշյալ որոշման նախագիծը հաստատվելուց հետո։


	Առաջարկությունը հաշվի է առնվել:
	

	ՀՀ տարածքային կառավարման նախարարու-թյուն
	11.06.2014թ.

03/16/3030-14
	Առաջարկել են «մինչև 2014 թվականի դեկտեմբերի 31-ը» բառերը փոխարինել «մինչև 2014 թվականի օգոստոսի 31-ը», նկատի ունենալով այն հանգամանքը, որ <ՀՀ կառավարության 2014 թվականի մարտի 19-ի №363-Ն որոշման մեջ փոփոխություններ կատարելու մասին» №532-Ն որոշմամբ ՀՀ Շիրակի մարզի Կարմրաքարի գյուղական համայնքի 1-ին փողոցի №1 հասցեում գտնվող անշարժ գույքի և գույքին հատկացված հողամասի ձեռք բերման նպատակով 1 500 մլն դրամը, որպես աջակցություն, Կարմրաքարի գյուղական համայնքին նախատեսվում է հատկացնել 2014 թվականի առաջին կիսամյակում:


	Առաջարկությունը հաշվի է առնվել:
	Որոշման նախագծում կատարվել է համապատասխան փոփոխություն:

	ՀՀ արդարադատութ
յան նախարարություն
	07.07.2014թ.

01/4718-14
	Դիտողություններ և առաջարկություններ չունեն:
	-
	-


ՀՀ ԿԱ պետական գույքի կառավարման վարչությն պետ
Արման Սահակյան



















